
Annotatsiya. Ushbu tadqiqot Qashqadaryo viloyatining shoʻrlangan 

agrolandshaftlari sharoitida Agaricus bisporus (shampinyon) mitsiliyisining 

ligninolitik kompleks fermentlari faolligi va ksenobiotik birikmalarini 

biotransformatsiyalash mexanizmlarini tahlil qilish. Ilk bor mintaqaning yuqori 

termal koʻrsatkichlar sharoitida mitsiliyining oksidativ stressga javob reaksiyalari 

hamda mahalliy agrochiqindilar asosida xarajatlarni kamaytirish imkoniyatlari 

biokimyoviy va iqtisodiy usullar yordamida baholanadi. 

Аннотация. Данное исследование направлено на анализ активности 

ферментов лигнолитического комплекса мицелия Agaricus bisporus 

(шампиньона) и механизмов биотрансформации ксенобиотических 

соединений в условиях засолённых агроландшафтов Кашкадарьинской 

области. Впервые в условиях высоких температур региона с использованием 

биохимических и экономических методов оцениваются ответные реакции 

мицелия на окислительный стресс, а также возможности снижения затрат 

на основе местных сельскохозяйственных отходов. 

Abstract. This study aims to analyze the activity of ligninolytic enzymes in 

Agaricus bisporus (button mushroom) mycelium and the mechanisms of xenobiotic 

biotransformation under the conditions of saline agricultural landscapes in the 

Qashqadaryo region. For the first time, the mycelial responses to oxidative stress 

under the region’s high-temperature conditions, as well as the potential for cost 

reduction using locally available agricultural waste, are evaluated through 

biochemical and economic methods. 

Keywords: Agaricus bisporus, button mushroom, lignocellulosic agro-waste, 

wheat straw, cotton stalks, mycelium, laccase enzyme, substrate, enzymatic activity, 

economic efficiency, resource-efficient technology. 

Kirish. Bugungi kunda Qashqadaryo viloyatida yiliga 1,5 million tonnadan 

ortiq lignotsellulozali agrochiqindilar hosil qilinmoqda. Soha olimlarining 

ta'kidlashicha, ushbu biochiqindilarni yoqish ekologik zarar keltirsa-da, ular 

shampinyon yetishtirish uchun arzon substrat manbasidir. Tadqiqotning dolzarbligi 

— import ozuqa kompaniyalarining 100% mahalliy xomashyoga aylantirish 

hisobiga mahsulot narxini 32,8% ga kamaytirish va viloyatda "yashil iqtisodiyot" 

tamoyilini joriy etishdan iborat. 

Tadqiqot materiali va usullari. Obyekt: Qashqadaryo (Nishon va Qarshi 

tumanlari) bugʻdoy somoni va paxta gʻoʻzapoyasi hamda Agaricus bisporus (A15 

shtammi). Usullari: lakkaza fermenti aktivligi spektrofotometr (420 nm) yordamida, 

azot miqdori Kyeldal usulida aniqlanadi, iqtisodiyot tahlillar bozor konyunkturasi va 

ABC-analysis metodlari asosida Microsoft Excel dasturida bajariladi. 

Natijalar va ularning muhokamasi. Qashqadaryo viloyatida 

yetishtiriladigan bug‘doy va g‘o‘za ekinlari qoldiqlaridan Agaricus bisporus 

shampinyonini yetishtirishda substrat sifatida foydalanish mahalliy resurslardan 

samarali foydalanish imkonini beradi. Tadqiqotda turli substrat variantlarining 

mitseliy o‘sishi, lakkaza fermenti faolligi va iqtisodiy samaradorlikka ta’siri 

o‘rganildi. Mitseliyning sutkalik o‘sishi import ozuqa substratida 4,5 mm, sof 

bug‘doy somonida 5,8 mm, bug‘doy somoni va g‘o‘zapoya aralashmasida esa 7,2 

mm ni tashkil etdi. Demak, optimal deb belgilangan aralashmada mitseliy o‘sishi 

nazorat variantiga nisbatan 60% ga yuqori bo‘ldi. Bu holat aralash substratning fizik-

kimyoviy xususiyatlari mitseliyning vegetativ rivojlanishi uchun qulay bo‘lishi 

mumkinligini ko‘rsatadi. Lakkaza fermenti faolligi ham substrat tarkibiga qarab 

o‘zgardi. Import ozuqada 1,8 mkmol/min, bug‘doy somonida 2,4 mkmol/min, 

bug‘doy somoni va g‘o‘zapoya aralashmasida 3,4 mkmol/min faollik qayd etildi. 

Ushbu ko‘rsatkich aralash substratda nazoratga nisbatan qariyb 1,9 baravar yuqori 

bo‘ldi. Bu natija lignotsellyulozali komponentlarning parchalanishida fermentativ 

jarayonlar muhim ahamiyatga ega ekanini ko‘rsatishi mumkin. 

Iqtisodiy hisob-kitoblarga ko‘ra, mahalliy agrochiqindilardan foydalanish 

natijasida mahsulot tannarxi 32,8% ga kamaygan, sof foyda esa 1,4 baravar oshgan. 

Bu usul import xomashyoga bo‘lgan ehtiyojni qisqartirish va ishlab chiqarish 

xarajatlarini kamaytirish nuqtayi nazaridan istiqbolli hisoblanadi. 

1-jadval. Turli substrat variantlarida Agaricus bisporus mitsiliyi 

rivojlanishi, fermentativ faolligi va iqtisodiy samaradorlik koʻrsatkichlari 

Umuman olganda, bug‘doy somoni va g‘o‘zapoya aralashmasi mitseliy o‘sishi, 

lakkaza fermenti faolligi va iqtisodiy samaradorlik bo‘yicha eng yaxshi natijalarni 

ko‘rsatdi. Biroq ushbu xulosalarni to‘liq asoslash uchun qo‘ziqorin hosildorligi va 

tajriba natijalarining statistik ishonchliligini ham baholash zarur. 

Xulosa. Qashqadaryo viloyati sharoitida lignotsellulozali agro-chiqindilar 

asosida Agaricus bisporus (shampinyon) mitsiliyining rivojlanish qonuniyatlarini 

aniqlab, substrat tarkibining optimallashuvi oʻsish kinetikasi va fermentativ faollikni 

ta'minlovchi asosiy omil sifatida asoslanadi. Bugʻdoy somoni va gʻoʻzapoya 

aralashmasida (1:1,5) nisbatda qoʻllanilishi mitsiliy oʻsishining maksimal tezligini 

(7,2 mm/ sutka) ta'minlaydi. Lakkaza fermenti faolligining 3,4 mkmol/min darajada 

Tajriba 

variantlari 

(Substrat 

tarkibi) 

Substrat 

nisbati 

Mitsiliy 

sutkalik 

oʻsishi 

(mm/sutka) 

Lakkaza 

fermenti 

faolligi 

(mkmol/min) 

Tannarx 

kamayishi 

          (%) 

Sof foyda 

oʻsishi 

(baravar) 

Import ozuqa 

(Nazorat / 

Standard) 

—        4.5        1.8 — 1.0 

Bugʻdoy 

somoni 

(Sof) 

1:1        5.8        2.4         18.5% 1.1 

Bugʻdoy 

somoni + 

   Gʻoʻzapoya 

     (Optimal) 

1:1.5        7.2        3.4         32.8% 1.4 

aniqlanishi lignin miqdori bilan induktiv bogʻliqlikni tasdiqlab, mitsiliyining 

oksidativ stressga moslashuvi va termotolerantligini izohlaydi. Iqtisodiy tahlillar 

mahalliy xomashyolar asosidagi texnologiya tannarxini 32,8% ga kamaytirib, sof 

foydani 1,4 barobar oshirishni koʻrsatdi. 

